
1. Kap.
St. Johannes






11 Mon alpha læm ja omega, vuostemuš ja maŋemuš; ja maid oainak, de čale girjai, ja bija dam Asia čiečča særvvegoddidi, Ephesussi, ja Smyrnai, ja Pergamussi, ja Thyatirai, ja Sardesi, ja Philadelphiai, ja Laodiseai.

12 Ja jorggalim ječčam jena oaidnem ditti, mi muin sardnomen læi; ja go jorggalim, de čiečča golleginteljulgid oidnom:

13 ja dai čiečča golleginteljulgi gaskast muttom oidnim, olbmu barne muođosaš, gukkis biftas sist garvotuvvum, ja radde vuold čadnujuvvum golleboakkanin.

14 Mutto su oaivve ja vuovtak vielggad legje, nuftgo vilgis ullo, nuftgo muota ja su čalmek nuftgo dollanjuovč;

15 ja su juolgek nuftgo čuvggelis væikke, dego dak hilaiduvvum legje dolast; ja su suobman nuftgo ædnag čaci jedn.

16 Ja čiečča nastid su olgiš gieđast son ani; ja guoftavjosaš miekke su njalmest vulgi; ja su muođok legje nuftgo bæivaš, go famoines dat baitta.

17 Ja go oidnim su, de ædnami mon luoitadim, dego jabme olmuš; ja su olgiš gieđa son muo bagjeli bijai, ja munji celki:

18 Ale bala! mon vuostemuš læm ja maŋemuš, ja dat gutte ælla; ja jabmam legjim, ja gæč, buok aǥalašvutti mon ælam! Amen. Ja muo gieđast jabmem ja jabmi aimo čoavddagak læk.

19 Čale, maid oidnik, sikke mi jo læ, ja mi dastmaŋŋel dappatuvvumen læ;

20 dai čiečča nasti čieǥosvuođa, maid muo

